
	1. «Եկամտային հարկի տարեկան հաշվարկում (հայտարարագրում) հայտարարագրման ոչ ենթակա նվազեցվող (չհարկվող) եկամուտների տեսակներ կամ շեմեր սահմանելու մասին» Հայաստանի Հանրապետության կառավարության որոշման նախագծի (այսուհետ՝ նախագիծ) 1-ին հավելվածով (այսուհետ՝ 1-ին հավելված) սահմանված՝ եկամտային հարկի տարեկան հաշվարկում (հայտարարագրում) հայտարարագրման ոչ ենթակա նվազեցվող (չհարկվող) եկամուտների տեսակներում առաջարկում ենք 3-րդ կետում նշված վարկերի գումարներից բացի՝ որպես հայտարարագրման ոչ ենթակա նվազեցվող (չհարկվող) եկամուտներ, նախատեսել նաև փոխառությունների գումարները՝ դրանք հանելով նախագծի 2-րդ հավելվածի 5-րդ կետից, հաշվի առնելով, որ ինչպես վարկերը, այնպես էլ փոխառությունները վերադարձելիության սկզբունքով տրամադրված փոխառու միջոցներ են:
	Չի ընդունվել:
Հաշվի առնելով այն, որ ֆիզիկական անձանց եկամուտների հայտարարագրման համակարգի ներդրման ժամանակ կարևորվել է փոխառությունների մասով թափանցիկության և հաշվետվողականության ապահովման խնդիրը՝ նպատակահարմար է որպեսզի այդ քաղաքականությունը շարունակվի։
Ինչպես հայտնի է այս ընթացքում հայտարարատուներ են համարվել նաև այն Հայաստանի Հանրապետության ռեզիդենտ հանդիսացող Հայաստանի Հանրապետության քաղաքացիները, որոնք հաշվետու տարվա ընթացքում ստացել են 20 միլիոն դրամի չափով կամ ավելի փոխառություն։ 

	2. Առաջարկվում է 1-ին հավելվածի 6-րդ կետով նշված եկամուտները (շահումները) հանել՝ եկամուտների նշված տեսակները ներառելով եկամտային հարկի տարեկան հաշվարկում (հայտարարագրում)՝ այդ տվյալները հետագայում վերլուծության նպատակներով օգտագործելու անհրաժեշտությունից ելնելով։ Միաժամանակ անհրաժեշտ է հաշվի առնել, որ խաղարկությունով, ոչ խաղարկությունով և համակցված վիճակախաղերի, ինչպես նաև տոտալիզատորի մասնակիցների դրամական և իրային շահումները կամ խաղատներում, շահումով խաղերում և (կամ) ինտերնետ շահումով խաղերում ստացված շահումները՝ «Խաղային գործունեության կարգավորման մասին» օրենքն ամբողջությամբ գործողության մեջ դրվելու դեպքում ենթակա են լինելու եկամտային հարկով հարկման:
	Ընդունվել է մասնակի:
Քանի որ առաջարկության ընդունման դեպքում հայտարարագրման ենթակա են լինելու նաև մինչև 50 հազար դրամը չգերազանցող արժեքով մրցանակները, իսկ նման եկամուտները հիմնականում բնամթերային տեսքով են՝ կարծում ենք, որ դրանց արժեքը որոշելը և հայտարարագրելը բարդություններ է առաջացնելու քաղաքացիների համար։ Ուստի, նախագծից հանվել է միայն խաղարկությունով, ոչ խաղարկությունով և համակցված վիճակախաղերի, ինչպես նաև տոտալիզատորի մասնակիցների դրամական և իրային շահումները կամ խաղատներում, շահումով խաղերում և (կամ) ինտերնետ շահումով խաղերում ստացված շահումները չհայտարարագրելու պահանջը։

	3. Առաջարկվում է 1-ին հավելվածում որպես հայտարարագրման ոչ ենթակա նվազեցվող (չհարկվող) եկամուտներ, ներառել նաև ՀՀ հարկային օրենսգրքի 147-րդ հոդվածի 1-ին մասի 6-րդ, 7-րդ, 11-րդ, 24-րդ և 32-րդ կետերով սահմանված նվազեցվող (չհարկվող) եկամուտները։
	Ընդունվել է:
Նախագծի 1-ին կետի 1-ին ենթակետով հաստատվող թիվ 1 հավելվածում լրացվել են ՀՀ հարկային օրենսգրքի 147-րդ հոդվածի 1-ին մասի 6-րդ, 7-րդ, 11-րդ, 24-րդ և 32-րդ կետերով սահմանված նվազեցվող եկամուտները:

	4. Նախագծի 2-րդ հավելվածի (այսուհետ՝ 2-րդ հավելված) (Եկամտային հարկի տարեկան հաշվարկում (հայտարարագրում) հայտարարագրման ոչ ենթակա նվազեցվող (չհարկվող) եկամուտների շեմեր) վերաբերյալ առաջարկում ենք՝
- 1-ին կետից հանել «բացառությամբ Հայաստանի Հանրապետության հարկային օրենսգրքի 145-րդ հոդվածի 1-ին մասի 1-ին կետով սահմանված՝ բազմաբնակարան (այդ թվում՝ բազմաֆունկցիոնալ) շենքի, ստորաբաժանված շենքի կառուցապատող համարվող ֆիզիկական անձից նվիրատվության կարգով ստացվող գույքի» բառերը, քանի որ, տվյալ դեպքում, ստացվող եկամուտները հարկվող եկամուտներ են և կարող են տարընկալում առաջացնել,
- 4-րդ կետից հանել «բացառությամբ՝ Հայաստանի Հանրապետության հարկային օրենսգրքի 145-րդ հոդվածի 1-ին մասի 1-ին կետով սահմանված` բազմաբնակարան (այդ թվում` բազմաֆունկցիոնալ) շենքի, ստորաբաժանված շենքի կառուցապատող համարվող (համարված) ֆիզիկական անձի կողմից շենքի, դրա բնակարանների, շինությունների (այդ թվում` անավարտ, կիսակառույց) կամ այլ տարածքների (առանց ընդհանուր բաժնային սեփականություն հանդիսացող ոչ բնակելի տարածքների) օտարումից ստացվող եկամուտների, ինչպես նաև Հայաստանի Հանրապետության հարկային օրենսգրքի 147-րդ հոդվածի 1-ին մասի 38-րդ կետով սահմանված հողամասի (անկախ հողամասի նպատակային նշանակությունից) օտարումից ստացվող եկամուտների» բառերը՝ հաշվի առնելով, որ Հայաստանի Հանրապետության հարկային օրենսգրքի 145-րդ հոդվածի 1-ին մասի 1-ին կետով սահմանված` բազմաբնակարան (այդ թվում` բազմաֆունկցիոնալ) շենքի, ստորաբաժանված շենքի կառուցապատող համարվող (համարված) ֆիզիկական անձի կողմից շենքի, դրա բնակարանների, շինությունների (այդ թվում` անավարտ, կիսակառույց) կամ այլ տարածքների (առանց ընդհանուր բաժնային սեփականություն հանդիսացող ոչ բնակելի տարածքների) օտարումից ստացվող եկամուտները հարկվող եկամուտներ են և կարող են տարընկալում առաջացնել, իսկ հողամասի օտարումից ստացվող եկամուտները նախընտրելի է ամբողջությամբ ներառել եկամտային հարկի տարեկան հաշվարկում (հայտարարագրում)։
	Ընդունվել է մասնակի:
Նախագծում կատարվել են համապատասխան փոփոխություններ:
Միաժամանակ, հողամասի օտարումից ստացվող եկամուտների մասով հայտնում ենք, որ նախագծով ներկայացված կարգավորմամբ այդ եկամուտներն առանց շեմի հայտարարագրման ենթակա են։

	5. Առաջարկվում է 2-րդ հավելվածի 2-րդ կետով նշված՝ ոչ առևտրային կազմակերպություններից անհատույց ստացվող ակտիվների, աշխատանքների, ծառայությունների մասով ստացվող եկամտի տեսակը հանել՝ այն ամբողջությամբ ներառելով եկամտային հարկի տարեկան հաշվարկում (հայտարարագրում)՝ հաշվի առնելով, որ հարկային մարմինը ոչ առևտրային կազմակերպությունների գործունեության մասով իրականացնում է հսկողական գործառույթներ, որոնց արդյունավետ կազմակերպման նպատակով նշված տվյալների ամբողջական և ճշգրիտ արտացոլումը կարևոր նշանակություն ունի։
	Չի ընդունվել:
Հաշվի առնելով այն, որ նշված եկամուտները ստացողները հիմնականում բնակչության սոցիալապես անապահով խավն է ու իրենց համար դժվար կլինի նշված եկամուտները ճիշտ հաշվարկելն ու հայտարարագրելը՝ կարծում ենք, որ ավելի նպատակահարմար է հայտարարագրման ոչ ենթակա եկամուտների շեմ սահմանելը, որը հնարավորություն կտա չհայտարարագրել փոքր չափի եկամուտները:

	6. Առաջարկվում է 2-րդ հավելվածի 7-րդ կետով նշված եկամտի տեսակը հանել՝ այն ամբողջությամբ ներառելով եկամտային հարկի տարեկան հաշվարկում (հայտարարագրում)՝ հաշվի առնելով այդ դեպքերի ոչ մեծաթիվ լինելը։
	Չի ընդունվել:
Հաշվի առնելով այն, որ սահմանված շեմը գերազանցելու դեպքում եկամուտները պետք է հայտարարագրվեն ամբողջ ծավալով, կարծում ենք, որ շեմից ցածր եկամուտների հայտարարագրումը քաղաքացիների համար լրացուցիչ խնդիրներ կարող է ստեղծել:

	7. Առաջարկվում է 2-րդ հավելվածի 8-րդ, 9-րդ և 10-րդ կետերով նշված եկամուտների տեսակները հանել՝ եկամուտների նշված տեսակները ամբողջությամբ ներառելով եկամտային հարկի տարեկան հաշվարկում (հայտարարագրում)՝ այդ եկամուտների մասով արտոնությունները գնահատելու, այդ տվյալները հետագայում վերլուծության նպատակներով օգտագործելու և դրանց հիման վրա հաշվարկ-կանխատեսումներ իրականացնելու անհրաժեշտությունից ելնելով։
	Չի ընդունվել:
Ընդհանուր առմամբ առաջարկություններն ընդունելի են, սակայն հաշվի առնելով այն, որ հայտարարագրման համակարգը ամբողջ բնակչության համար նոր է ներդրվում՝ առավել նպատակահարմար է, որպեսզի սկզբնական շրջանում այն հնարավորինս պարզ լինի։ 
Ինչ վերաբերում է վերլուծություններ կատարելուն, ապա հայտնում ենք, որ սահմանվող շեմերն այնպիսին են, որ դրանց սահմաններում ստացվող եկամուտների չհայտարարագրումը կատարվող վերլուծությունների արդյունավետության վրա էական ազդեցություն չի ունենա։
Միաժամանակ, հայտնում ենք, որ նախագծով նվազեցվել է առևտրի իրականացման վայրերում (ոսկու շուկաներում) վաճառասեղանների կամ վաճառակետերի միջոցով թանկարժեք մետաղների, թանկարժեք մետաղներից պատրաստված իրերի կամ թանկարժեք քարերի առք ու վաճառքի գործունեություն իրականացնող հարկային գործակալին օտարվող ոսկու և թանկարժեք քարերի դիմաց ստացվող եկամուտները չհայտարարագրելու շեմը և 1 մլն դրամի փոխարեն սահմանվել է 500 հազար դրամ։

	ՀՀ արդարադատության նախարարություն
	26.12.2025թ.

	
	N /27.4/59603-2025

	1. Նախագծի վերնագրում «ՆՎԱԶԵՑՎՈՂ (ՉՀԱՐԿՎՈՂ)» բառերն անհրաժեշտ է հանել՝ նկատի ունենալով, որ վերնագիրը չի բխում նախագծի լիազորող նորմի՝ հարկային օրենսգրքի 156-րդ հոդվածի 4․1-ին մասից, համաձայն որի՝ «․․․Կառավարությունը կարող է սահմանել եկամտային հարկի տարեկան հաշվարկում (հայտարարագրում) հայտարարագրման ոչ ենթակա եկամուտների տեսակներ կամ շեմեր»: Սույն դիտարկումը վերաբերելի է նախագծի 1-ին կետի 1-ին և 2-րդ ենթակետերին, ինչպես նաև նախագծի հավելվածի 1-ի և հավելված 2-ի վերնագրերին։
	Չի ընդունվել:
[bookmark: _GoBack] Հաշվի առնելով այն, որ նախագծով առաջարկվում է սահմանել միայն նվազեցվող (չհարկվող) եկամուտների տեսակներ և շեմեր, որոնք հայտարարագրման ենթակա չեն լինի, ուստի կարծում ենք, որ առավել նպատակահարմար է, որպեսզի հստակ նշվի, որ Կառավարության որոշմամբ սահմանված են միայն նվազեցվող (չհարկվող) եկամուտների տեսակներ և շեմեր, իսկ հարկվող եկամուտները հայտարարագրման ենթակա են հարկային օրենսդրությամբ սահմանված կարգով։

	2. Միաժամանակ, առաջարկում ենք նախագծի հավելվածի 15-րդ կետում «3-րդ ենթակետի» հղումը փոխարինել «6-րդ ենթակետի» հղումով՝ նկատի ունենալով, որ սույն կետի կարգավորումը նախատեսվում է Հարկային օրենսգրքի 147-րդ հոդվածի 1-ին մասի 40-րդ կետով, որով հղում է կատարվում Հարկային օրենսգրքի 147-րդ հոդվածի 1-ին մասի 19-րդ կետին, համաձայն որի հարկման բազան որոշելու նպատակով նվազեցվող (չհարկվող) եկամուտներ են համարվում ստացվող վարկերի և փոխառությունների գումարները, բացառությամբ պարտատիրոջ կողմից վարկի կամ փոխառության գումարների զիջման կամ որևէ այլ ձևով այդ գումարները չվերադարձնելու մասին պարտատիրոջ հետ համաձայնության դեպքերի (այդ թվում` օրենքով սահմանված հայցային վաղեմության ժամկետը լրանալու պահին), որը վերաբերում է նախագծի հավելվածի 1-ին կետի 6-րդ ենթակետին։
	Ընդունվել է:
Նախագծի 1-ին կետի 1-ին ենթակետով հաստատվող թիվ 1 հավելվածի 1-ին մասի 15-րդ կետում «3-րդ ենթակետի» բառերը փոխարինվել է «6-րդ ենթակետի» բառերով։



